
1 TIMOTI

1:1,2
1Ye Pol, Munon inubersiau tari Yisas wot Qenu
inqubeiamorei. End in Yisas gub qamb qoatigoun
munon eng ye wonou imbigau munon yemaribig-

orei.
2 End Timoti, nonou oau apand end ne yonou

wau ten. Qenu ininou Tain ne Munon inubersiau

tari Yisas ininou Munon Barai nemusub oau ne-
menima wo nob ten igoar.

1:3-11 Qob qetopur qamarari wuritaisiorun

3 Qoan ye Masedonia end isib gamb nonob qga-
mam eng bo sabar nonob gemeribam eng: ne Epe-
sus end igo munon gei der gob getopur munon gei
wurinob qomorubari ibag wuritaisi igoar.

4 Ende aba wuri der wurinou ur qoan ganam
end qob suab mi qob sugor gqanam eng tandari
gamb imbig ende me at igorunor. Qob eng tan-
dari qob suab abari wurinou misir eng bumaima
Qenut me oabig igour.

5> Ye qomon qob eng nonob quraum eng wuri
toat eng misir uber igub oau mein igorubour. Igo
Yisast oabig qi toubet igorubour.

6 Munon gei qomon eng biisitet wogub mingon-
gir gob song-song qamb igour.

7Ende at Qenu gomon qob enggas munon wuri-
imbigub at igour Ne wuri der, “in qob quraun eng
sig apand ar.” Ende gamb ne wurinou qob ganam
meimet qura qi eng sir me imbig igour.

8 In imbig igoun eng, Qenu qomon inimbigor
eng toat ne ende oboun eng, gomon eng uber.

9 Ego in imbigun, qomon eng munon qoregen
wurinou gari ue. Qomon eng munon qomon om-
boarir wurinou munon baraitari qob me igatar
igour eng wurinou, ne Qenu qomon eng mogirt
wab wogub qomon boru ebet igour eng, ne Qenu
qob suai wab wogub wurinou misir toat qib igour
eng. Ne qomon eng munon ur unor wuridui a
munon gei wuriduimari umburi igour eng wuri-
nou.

10 Ne gor munon giyo yamangar qarig ir qib
igour eng ne Sodom qomon gas ebet igour eng
ne munon gei der munon boru gei uyes wuriba
munon barai gei wurisab taui qur ba igour eng.
Ne munon qob getopur qamarau eng ne gor qob
getopur gqamb wabi wogub gagam qamb igour
eng. Qomon eng gqomon boru gugum wuriqubei
wogub qob apand eng qarausi igo.

11Qob uber eng qob apand. Ye dibes gem gqamb
Qenu yiimbigorei. Qob uber eng Qenu inimbig
ete gamb igo: “Qenu wo sig uber ne genen uberet
igamau eng wonou gqanam.”

1:12-17 Qenu Pol toubeter end mismisirarei

12 End ininou Munon Aib munon inubersiau
tariYisas ye wonou sarau eng ebein eng geemben
eng yegab yemaribigor end ye sarau eng ebet
igoum end uberet igoum.

13 Git apand, qoan ye wo me imbig ne sai qob
wot qamb a wonou yurau wot oabig igour eng
igaramb ne mag birebir qib igumei. Eng ye wot
me oabig ende at girine wonou uyes yetoubeterei.

14Munon Barai wonou sig-sig mom yetoubetara
ne ye wot oabig mom genunget igoum.

I5Munon inubersiau tariin munon qomon boru
ten igumune inqubeimb qamb dererei. End qob
eng sig apand, munon gugum qob e igub oabi-
gunor. Qomon boru tari eng ye gari.

16 Ego Munon inubersiau tari Yisas intoubar
igoar eng ye gigit yemusuor end ye aninou qugur
gas ende igoum. End gen geret munon gugum ye
yegab wot oabig genen bebereg igorubour.

17Wo munon Baraitari genen ende igoriba. Wo
me uminerei, ne munon magqurt geau eng misue.
Wo gari Qenu ne unum geretutnob qgen e gen e
ende igoriner. Apand.

1:18-20 Timoti qomon boru nob yogub om-
boarirom qamb nob gamarei

1810, Timoti, ne yonou wau gas ende, Qenu qob
goan nonob gqamamin eng ye bo sarau beau qob
nonob quraum. Qenu gob eng mom iruges nan
big igub igo end naget munon gqarau wurit me
uburab isinenei.

19 Ende at ne oau apand ne qomon qoregen
eng waga nonomi gas ende igoriner. Munon gei
gomon qoregen eng mogirt wab wagomir eng
wurinou oau apand eng tabin ger tomon ya erer
gib igo nomon tangangur gumat quburab igo gas
ende ebetemirei.

20 Himeneus Aleksander nob Qenut birebir gob

gamb igamari Satan wot duimine isub goyam
musub imbig Qenut birebir qob bo me qamarar
gamb.

2

2:1-8 In Qenu munon yamangar wurimusi qamb
gebi qomorun

1 Ne sarau gamar ete eb gamb nonob qe-
meribam eng: Ne munon gugum wurinob qa-
mara ne wuri Qenu wot mismisir gebi qamarari
munon gugum wurimusieriner.

2 Munon baraitari wurit igub ne gabman wu-
rit igub Qenu nob uber qamara wurimusieriner.
Ende aba Qenu in gugum oau inmeinsia wonou
gomon qoregen qas toat igorun.

3 Qomon eng sig uber, Qenu bo inqubeiamor
end init uber gamb igo.

4Munon gugum wonou gob apand eng igari bo
wonou wuri sierib gamb.

5In mom imbig igoun eng. Qenu gari gas igo
ne Qenu igama munangit igamari munon wobont
igo eng Yisas munon inubersiau tari eng.

6Qen end Qenuwonou munon wurimaribiga ne
Munon inmusub igo eng Yisas wonou umb wogub
bo munon gugum wuriqubeiamorei. Qomon end
in ete imbigun: Qenu munon gugum bo wonou
insier end igomot igoruboun.

7End Qenuwonou ye munon yurau ar eng wuri-
nou imbigau munon igoar qamb yiimuriamor
end ye wonou gob eng gqamb qib igoum. Ende
ebine munon yurau ar eng wot oabigar qamb.
Qob eng gqetopur me quraum, apand ar quraum.

8 End ye genungoum eng Sios munon yurau
wes-wes gugum Qenut gebi qgomorunor. Ende
oboub qamb misiringet qi qamat qamarau gomon
mom gitab wogub igo gqebi qgomorunor.



1 Timoti 2:9 \% 1 Timoti 3:1

2:9-15 Yamangar wuri sarau obounor eng wuri-
nou git beau gas ende
9 Ne gor yamangar wurit gemeribam. Yaman-
gar wuri git booub qamb eng ios ete at bounor.
Wuri ar gen big tari im ubumimari degen isub
giyo. A gorur uber-uber qumorub qiyo, a mi goan
genenginob nomon qur aibt taui ba qumani ende

me obounor. .
10'Wuri Qenu wonou wagrari igorub qamb eng

sarau uber-uber obounor eng wurinou git beau
gas ende.

11 Yamangar wuri wurinomi bumai qi igo ne
gob gas igub igorunor.

12Ye yamangar ger ebesam wurine munon qei
gomon wuriimbig giyo a umami me bumai igo.
Ue, wuri irugest gas umami qob igatar igorunor.

13 Qanam eng ete: Qenu Adam gigit barsi ne Ib
ganamt barsier end quraum.

14 End mani der Adam me mirimoau, ue. Mani
der yamangar gigit mirimoterei. Ende aba ne
yamangar der Qenu qomon biisiteterei.

15 Ego yamangar wuri wau baiau eng wuri-
nou sarau. Ende at wuri genen Qenut oabig
igo qitoubau qomon eng mom toat misir uber
igub gomon boru gugum gitab igorunor eng Qenu
wuriqubeimba.

3

3:1-7 Sios munon baraitari qgomon qoregen qas
toat igorunor
1 Qob eng apand ar: munon ger Sios wurinou
munon baraitari igo sarau uber ebeib eng sarau
eng uber.

2 Sios munon barai wo gomon boru ger me
ebeiner. Wo yamangar gari qas nob igoriner.
Ende igama munon yamangar wuri wot me ier-
imunorei. Wo qoregen igo misir tog-tog gari
igoriner. Igo munon gugum wuribanamsi ne
gomon wuriimbig igoriner.

3Ne wo ya uter nub me gangangeteriner. Qand
me mirinteriner, ne gor gand me wurinob yogub
ebeiner. Wurinob mein igo nomon qur baib qamb
gand me oau negeiner.

4 Wo yamangar wau musub oromar igo wau
wurimusia qob qamara igetet igorunor.

5 Munon ger wonou yamangar wau oromar
musub igoriner eng Sios wurinou baraitari ig-
oriner eng geemben.

6Munon ger se gas oau apand burab sios munon
baraitari me igoriner. Wo baraitari igo gen big
yegaiar qamb qiriner eng Qenu Satan toat ari-
ramor gas ende sieriba.

7 Munon yurau ar munon eng gerei gab
wot munon uber ue gqamb gqomorunor eng wo
baraitari me igorinerei. Wo mindigar qob nob igo

Satan wonou numuran erobon end isa warama
umiba.

3:8-13 Nomon qur qirinau qoat igamau yurau
eng
8 Ne gor, Sios munon baraitari wuri musub igo
ne munon yamangar wurit qur ba girinau big
igorunor. Ya uter irou nub me gqangangetorunor
ne nomon qur qei qi baub gqamb misir me igunor.

9 Misir gqoregen igama ne qob apand end oabi-
gunor.

10 Ende igo ne se gqamart an sios munon yurau
wurinou sarau wariges gunon eng sarau qoregen
abari ibag eng gei wurimaribigari sios munon
baraitari igorunor.

11 Ne wurinou ubeni gor, wurinou qomon ebet
eng musub imbigunor. Mindigar qob me qo-
morunor. Wuri musub igo ne gomon qoregen gas
ebet igorunor.

12 Sios nomon qur girinau qoat igamau munon
wuri yamangar gari qas baub nob igo yamangar
wau musub oroar igorunor.

13 Munon sios sarau munon igo sarau musub
ebet igorunor eng, munon unum wuribererim-

bour. Ende abari wuri Munon inubersiau tari
wonou qob uber dibes qomorunor eng geretut-

nob igubour.

3:14-16 Qob qeretutnob qoan qi igoar eng
dibentarei .
14 Ye namanimun e gumatoum eng ne gab

igama ye qen pi yar negeibam.

15 Qand me yarine yegab eng Qenu toat igamau
werei eng gugum namanimunt gumaum eng gab
toat ende at igama. Qenu wonou munon yurau
eng Qenu bebereg igo eng wonou sios. Qoren
unotari mon bea gagam igo gas ende wonou qob
eng munon wurinou misir end ende nonogursia
igour.

16 Qenu wonou qob geretutnob qi igo eng mu-
nangit maigas me bumaimunorei. Qob eng ete:
Wo munangit warub ne dibentara munon diban

gamirei. Igomurur gau wonou gomon
goregen eng inimbigorei. Ne Qenu wonou
munon yurau enger eng gamirei. Wonou

gob eng munon ginam yagsi isorei. Munon
al gent wot oabigumirei. Qenu bo mot
wonou ginamt irarei.

4

4:1-5 Imbigau munon qei munon yamangar
wurimurimar qamb igour

1TIgomurur gqau qomon ete oboun end qo dibes
gamarei: gen geret munon gei bo me wot oabi-
gunorei. Munon gei sogoin wurinou qob song-
song eng wurimurimar gamarari wuritoar ig-
orubour.

2Munon eng wurinou misir qo qoyam eng irinei
diarau gas ende ebeter end gqetopur wurinou qob
eng ba dibesiorubour. Ende ebet munon misir
ba songesiari qgomon uber werei eng maigas me
imbigunerei.

3 Munon yurau eng wuri yamangar me baiar
gamb giyo a mani gei me niar qamb wuri gi-
tatarubour. Ego Qenu mieng gagar gugum in soro
big ebet wonou gob apand eng inimbigar gamb.

Mi ba nub wonou unum bereriomun.
4 Mi gugum Qenu barsier eng aren tor, boru

gamb me wogun. Ba nub wot gari uber gas gamb
igorun.

5 Qenu wonou gob eng nob in wo gebi gomorun
eng nob mi gugum aba aren tor burab igo.

4:6-16 Pol Timoti sarau ebeiner eng wereiimbig-
orei
6 Ne qob eng munon banam wurinob gamb
eng ne Munon inubersiau tari Yisas wonou sarau
munon qoregen igoriban. Ne oabigau qob end

mom Sig-sig mom nonoguret ne qoyam (ei-qei
musub imbig toat igoar.

7Munon qei yamangar isigi gas ende qob song-
song qamarari igub eng, ne mogirt wab wog.
Wogub Qenu wonou gomon eng musub gerei im-
bigiban.

8 Ne mom imbig igoan eng. Qomon ger tan-
dari ebet igumune initreminer eng git goan sarog
buriba. Ego Qenu qomon eng tandari toat igu-
mune initreminer eng genen git goan sarog big
igoruboun. Seeigomigoun eng ende atigorun eng
ten isi yarab gen geret igomot igorun eng imusi
ende gari.

9 Qob eng apand ar, munon gugum igub oabi-
gunor eng uber ar.

10 Qenu wo munon gugum wuriqubeiamorei.
Ne in munon apand wot oabigumin eng inba
igusubigo. Qenubeberegigo end apand wot oabig
goat qo urumet igumune bo inamar iriba. Qanam
end in ger omboat qib igoun.

11 Qob eng nonob quraum eng munon yaman-
gar imbig wurinob gamara toat igorunor.

12Wurine negounor eng wau moi, eng negab ne
munon ar gas ende me nesiorunor. Ne wurinou
qugur gas ende igama munon oabig igour eng ne-
toat igorunor. Qob gemerinen end, ne gib igamau
end, ne munon wuri toubarau end, ne oabigau
gomon end, ne qoregen gib igamau end.

13 Ye me yarine yoat igo gab eng Qenu qob eng
dibes wanungerama munon igari ne gqomon gei
musub wuriimbiga toat igorunor.

14Sios munon barai wuri Qenu qobt ne nemara-
gansiamir eng noopuri ten igo end ne mein burab

me eb.
15 Qenen ne sarau eng qas ebet igoar. Igama

munon gugum nonou sarau eng wuritremba.

16 Nonou qomon ebeiner eng musub gerei ne
munon wuriimbig. Qomon end naget ebeinen eng
nonomi musub ne munon gei gor nonou qob eng
igari wuritrama sarog big igorubour.

)

5:1,2 Timoti sios munon yurau wonou yurau
tetemi gas ende wurisieriner

INe munonisigi ger gamat me gem. Nonou tain
apand gas ende, gob mesenau nob gem. Ne wau
moi gor me wurinob aguni. Nonou imaori qob
mesenau wurinob qobub igoan gas ende wurisi.

2Ne yamangar isigi wuri nonou nanib gas ende
wurisi. Ne yamangar yorou wuri nonou imemra-
gar gas ende wurisi ne qomon goregen gas wuri
imbig.

5:3-16 Yamangar qindou oroar igamau qomon
eng
3Yamangar qindou ger wonamaiigama gab eng

ne musia wo oau ubereriner.
4Yamangar gindou ger wau barai-barai igo gab

giyo a wonou umaibmagar igo gab eng, wuri ete
imbigunor: wuri waiit igamari urimagrari wuri
qumundigir igour end wuri taui qamb wurimu-
siorunor. Qenu qomon eng sig genunget igo.

> Yamangar gindou ger wonamai igo eng ete
ebeiner: wo Qenut oabig woromt itum genen
Qenu simot eab igoriner eng nonogursieriba.

6 Ne yamangar qindou ger wonamai gab wonou
git goan song-song biua arir qiriner eng wo qo
umorei gas ende.

7Qob eng nonob quraum eng yamangar wuri-
nob qamara igub toounor eng yamangar wuri qob
ger me wurit igorinerei.

8 Munon ger wonou yurau giyo, a wonou ganam
erogorieng mag qurtgasibagweginer eng munon
eng oau apand ue, wo munon boru. Munon Yisast
me oabig igour eng qomon eng ende me at igour.

9Yamangar gindou wurinou unum gumat gab
eng yamangar sig isigi, togun 60-eng ibag unum
big. Yamangar eng wuri yorout igo munon gari
baumir engisi yarab umamiumari wogub qindou
igour. End ende unum big igama Sios yurau imbig
ne mi gei wurisab igorubour.

10Yamangar yurau eng wuri yorout umami nob
igo sarau uber ebet igurei ne: mai, qoan wau
wurimusub igamari barai burab uburemirei giyo.
A munon qunan ibogoub isari mani wuriserei
giyo. A, oabig igour munon eng munon wurib-
anamsiarei giyo, a munon gei quguraget igamari
oau wurimeinsiarei giyo. A sarau uber irou
ebetemirei, ne yamangar yurau eng sir ibag unum
wuri big.

11 Ne yamangar yorou munon se baiari umami
umari gindou ibag eng unum me big. Wuri
munon bubun bo baub qamb misir igub Munon
inubersiau tari mogirt wab wogubour.

12Wogub ne gqoan oau apand igoar eng wogub
gomon gob nausier eng biisitounor qamb.

13 Ne qomon ete gor ebet igour: wuri ar iet
mor igo munon gugum wurinou munai mor isub

wurinou qob qamarari ubumot ite umo ende at
qib igour. Ne gor qob boru misue in mai gas me
gomorun eng gor qamb igour.

14 End yamangar gei munon se baiari
umami umari qindou igour end ye musub ete
gemeribam: wuri munon bubun gab baunor.

Ende ebet munon bubun end wau misinam der
isari igo munai musub goat igorunor. Ende ebet

uber igamari munon qarau ibogounor eng qob
ger wurit ue eng ibag me init mindigarunorei.

15 Yamangar gindou gei qomon uber qoan bi-
isitet wogub Satan toat qib igour.

16 Oabigau munon yurau end munon ganam
erogori end munon ger uma ubeni qindou igama
eng munon yurau eng wurinou der yamangar
eng musub qoat igorunor. Ende obounor eng
Sios wuri misir qebebi igub me ubunerei, ar wuri
nasi wogub yamangar munon yurau ger ue, me
wurimusiorunorei eng ibag wurimusiorunor eng
uber.

5:17-20 Timoti sios munon baraitari musub
oroar igoriner

17Munon baraitari sarau musub ebet igour eng
taui qamb nomon qur musub werisar. Gigit
munon barai Qenu gob wurinob gqamb wuriimbig
igour eng werisar.

18 Qenu qob ete gumatemir eng aninou imbig
igoumon eng: “Bur qarig mani qugisar uririmat
nogotogibimbari gabari taisi me tesimar. Wuri
sarau ebet eng mani nunor. Ende gas gari, sarau
munon sarau eng ebet taui gamb qur baunor,”
qob ende igo eng.

19 Munon gari gas ete aninob qamara eng:
“Munon barai eng qomon boru abai,” end qamara
eng an me igatatar. Munon ombur giyo, a ombur
gari ende aninob qamarari eng igatarar.

20 Sios munon baraitari qomon ende biisitari
ibag eng munon gugum magqurt wonou gomon
boru eng dibes nob qamarari munon gugum igub
ginining wuri gor qomon boru me ubunerei.

5:21-25 Timoti wonou gor musub imbig igoriner

21 Qenu ne Munon inubersiau Yisas ne enger
wuri magqurt qob apand nonob quraum eng
gereiimbig sarau eng eb. Munon ger gomon boru
ebeterei i, me abau qi eng ne musub gab gem. Ne
ar qand der: ‘Ebeterei,” qo ‘me abau’, ende gqamb
ne der nonou munon banam wurinob munon end
gob qi-qi me wurinob gem.

22 Ende at ne gqand der munon bubun ger
maribiga sios munon baraitari me igoriner. Ende
ebeinen eng munon gei wurinou gomon boru eng
ne qororiban. Qomon boru end nonomi gitab
pangim igoar.

23Ya asin ar me ni, wain ya bais ba ya ar end igi
nob nia nonou toar genen nanab igo eng wegiba.

24 Munon wes-wes, munon qei paparau boru
eng gqomon boru gigit qand dibes abari ibag wuri
gerei igoun. A gei boru qubigau end, mesenau
abari dibenara ibag igoun.

25 Eng gas ende gari, qomon uber eng ende
sig gab igoun. Munon gei wurinou gqomon uber
gand imbig igoun. Ne qei waber igoriner eng qe-
nen waber me igo, gen geret dibenara gab imbig
igoun.

6

6:1,2 Munon ar wau unebi gas ende sarau ebet
igour eng musub obounor

1 Munon ar gei wurinou munon barai sarau ar
batar igour wuri der wurinou munon barai eng
gen ibag unum wuribereriomunor. Ende abari
wuri der Qenu ieri qiyo, a in qob qamb igoun eng
siningot ende me ubunerei.

2 Munon ar wurinou munon barai wuri sarau
batar igour eng wuri Yisas yurau ibag eng wuri

der: ‘yonouima’ go ‘yonou bain’, gamb qob qama-
rari omboarir ende me obounor. Wuri der ‘Yisas
yurau’ ende wurit qamb qob gamarari igatar
im ibogounor. Qob eng tandari ende wurinob
gamara igari ne gor wurinob gqamara toat mi
obounor.

6:3-10 Qomon boru gugum ganam eng munon
mind nob igorib qamb oau negeiner eng

3 Yisas Munon inubersiau tari wonou qob eng
Qenu musub inimbig igo. End munon ger Yisas
gob qoregen eng igama wo bo qob soagen munon
wurinob gemeriner eng.

4 Munon eng Qenut ber qob gamb at igo. Ne
WO misir ue misir soagen qas igo. Munon gel
gob gamarari wuripesui ne wurinob agunub gas
igo. Munon qob ende at qamb igo eng wo gomon
ete bemeni igo: Munon gei wurisiningoar qiyo,
a agunub qiyo, a munon gei wuripesui gqamb ne
munon banam wurisiningoar igo.

> Munon eng misir soagen igo end munon gei
wurit misiringet ende abari gob apand eng wurit

meigo. Ende at ne wuri ete misirigo: Qenu gomon
eng toat mind irou bauboun, ende qamb igour.

6 Git apand, munon Qenu gomon eng toat ne
qomon uber end ye mind ui ar baibam ende qamb
gab eng wo mom geemben.

7 Nani set inbaumir eng mind nob me inbaiau,
ue. Ende gas gari bo umb eng mind ger ba me
irunei.

8End ne see igoun eng mani gari duor ete qiyo a
mi goan gari duor ete igama eng mom.

9Munon mind irou baub gamb misir igub igour
eng, wuri mi wuriwarigesia bur tumun isa wagar
gumat igo gas ende oboubour. Mi boru irou gab
uber qamb oau naget ebet isi yarab mingongir
wogub mom umb isub purirubour.

10 Nomon qur baub gamb sig genunget igoun
eng, gomon boru gqanam eng. Munon gei nomon
qur baub gamb ibitiri igour end oau apand eng
nasi wagomir end borusi quguraget igour.

6:11-16 Timoti mom nonoguret igoriner

11 An Qenu wonou munon yurau eng gqomon
boru-boru eng mogirt wab wogub iuar. Iua
gomon goregen eng toat ne Qenu wonou gomon
apand eng toat oabig toubau qomon end qib, ne
qugurau gab end naget ne munon gugum wurib-
anamsi qomon mein end oromar igoarar.

12 Munon ger oabig eng mi uber ger gab baub
gamb munon gei wuritanami glglt isub igo gas
ende at giriner. End ne ne mi uber eng baib
gamb gigit isub igoar. Qenen bebereg igamau
werei eng toat qib igoar. Qenu ne bebereg igoar

gamb nemaribigorei. End ne nonou oau apand
eng munon magqurt dibes gqaman eng.

13Qoan Qenumigugum aba aruab dariamir eng
see ten ende igour. End qoan Munon inubersiau
tari Yisas wo Pontius Pailat magqurt dibes gqamar
eng. End ne toat ende eb gamb nonob quraum.

14 Qenu qob eng musub imbig toat igoar. Ende
ebet igoriner eng munon gei nesiningot me
ubunerei. Ende at igama isi yarab ininou Munon
Aib Yisas diban yariner gen eng yariba.

15 Qenu wonou gen eng maribigeteter eng
igoi gen eng gab Munon uber eng init dibesia
guboun. Qenu wonou gari uberet igamau ganam.
End Qenu wonou gari munon baraitari wonou

baraitari ne munon aib wurinou Munon Aib.
16 Wo gari bais me umb igo. Wo begen aib end

igo, end in wo qani isau eng misuue. Munon ger
goan me geau ne see gor maigas me gunei. Unum
aib ne qeretutnob genen ende igoriba. Apand.

6:17-19 Munon mind nob wuri munon monerau
miwurisab igorunor

17 Munon mind nob eng wurinob gamara wuri
mindet gas asi gen big me qirunor. Mi gugum
gand biet igo end oau naget baub qamb me at
igorunor. Wuri Qenut mom oabigari Qenu wonou
mind uber-uber irou indab igo end ende aba mi
geret qoot me ubunei.

18 Wurinob qamara qomon uber toat wurinou
mind bubur gerei munon monerau wurisab iga-
mari wurinou qomon uber eng dibenera mis-

misirubour.
19 Ende ebet igorunor eng qomon uber eng gen

geret wurimusia igomot igorubour.

6:20,21 Qob sasam

20 Jo Timoti, ne Qenu sarau eb qamb niimbigor
eng qas ebet ne qob ar song-song Qenu qob biisitet
gamb igo eng mogirt wab wog. Qomon end qob
getopur qei ete qamarari eng, “Qenu qomon eng
imbigau werei eng,” ende gamarari me igatar.
Qob eng Qenu gob uber eng qarausi igo.

21 Munon qei der, “in mi gugum goyam” gqamb
gob apand eng biisitet igour. Qenu oau mein eng
noopuri ten igoriner.

